
sþ. 71. Fyrirspurnir. [66. mál]
I. Til iðnaðarráðherra um frestun Suðurlínu.

Frá Hjörleifi Guttormssyni.

1. Hvaða ástæður liggja að baki áformum ríkisstjórnarinnar um að fresta því að
ljúka við Suðurlínu þar til á árinu 1985?

2. Hvaða fjárhagsleg rök mæla með þeirri frestun?
3. Hvert er öryggi í afhendingu á raforku til notenda á Austurlandi á árinu 1984 og

1985 að mati Landsvirkjunar og Rafmagnsveitna ríkisins ef tengingu Suðurlínu
verður enn frestað?

II. Til landbúnaðarráðherra um innheimtu og ráðstöfun kjarnfóðurgj aids.

Frá Stefáni Benediktssyni.

1. Hver hefur verið álagsprósenta hverju sinni við innheimtu kjarnfóðurgjalds og
hver er heildarinnheimtan, reiknuð til núgildandi verðlags?

2. Hvernig hefur þessum fjármunum verið varið í einstökum atriðum?
3. Er ekki orðið tímabært í ljósi fyrirhugaðrar styrkveitingar upp á rúmar 5 milljónir

kr. til væntanlegrar dreifingarstöðvar eggja að taka umboðið af þeim sjálfstæða
skattheimtu- og úthlutunaraðila sem Framleiðsluráð landbúnaðarins er nú?

III. Til forsætisráðherra um Þormóð ramma.

Frá Stefáni Benediktssyni.

Er það ætlun forsætisráðherra að láta undan þrýstingi í máli Þormóðs ramma og
nota almenningsfé til að halda uppi rekstri fyrirtækis sem nú er komið á hausinn?



IV. Til viðskiptaráðherra um fundargerðir bankaráða.

Frá Stefáni Benediktssyni.

Vill viðskiptaráðherra hlutast til um að fundargerðum bankaráða ríkisbankanna
verði dreift meðal alþingismanna sem lýðræðislega kjörinna fulltrúa eigenda þessara
stofnana?

V. Til viðskiptaráðherra um bankaútibú.

Frá Stefáni Benediktssyni.

Hyggst viðskiptaráðherra beita sér fyrir endurskoðun á heimildum fyrrverandi
ríkisstjórnar til að opna ellefu ný bankaútibú? Þessa er spurt í ljósi þess að
bankamálanefnd lagðist gegn þessum leyfisveitingum á sínum tíma.

VI. Til fjármálaráðherra um staðgreiðslukerfi skatta.

Frá Kolbrúnu Jónsdóttur.

1. Hvað líður áformum um staðgreiðslukerfi skatta?
2. Af hvaða orsökum hefur þetta mál tafist?
3. Hve miklum fjármunum hefur verið varið til undirbúnings þessa máls?

VII. Til fjármálaráðherra um lækkun tolla af tækjabúnaði til sjúkrahúsa o. fl.

Frá Kolbrúnu Jónsdóttur.

Hyggst fjármálaráðherra beita sér fyrir því að lækka eða afnema tolla, vörugjald
og söluskatt af:
a) tækjabúnaði til sjúkrahúsa og dvalarheimila, þar með talið sjúkrarúma,
b) nauðsynlegum rekstrarvörum til lækningar- og hjúkrunarstarfa?


